23PES-104
EH Bildu Nafarroa talde parlamentarioari atxikitako parlamentari Adolfo Araiz Flamarique jaunak, Erregelamenduko 215. artikuluan ezartzen denari jarraikiz, galdera hauek aurkezten ditu, idatziz erantzun dakien: 
Hil honen 23an, LAIAK Erdialdeko LGTBiQ+ kolektiboaren IV. sariak eman ziren Tafallako Kulturgunean. Ekitaldian jakin genuenez, Nafarroako Gobernuak –Vianako Printzea Erakundea-Kultura Departamentuak– ez dio Erriberriko Udalari baimenik eman plazako bankuetako bat ortzadarren koloreez margotu dezaten, LGTBiQ+ kolektiboak askatasunaren, duintasunaren eta errespetuaren alde daraman borrokaren aldeko sinbolo gisa. 
Ortzadarraren bandera AEBetan diseinatu zuen eskubide zibilen aldeko artista plastiko eta ekintzaile Gilbert Baker-ek, eta aniztasunaren sinbolo bihurtu zen 1978tik aitzina. 
Horregatik, honako galdera hauei idatziz erantzutea eskatzen dut: 
1.- Egia al da Vianako Printzea Erakundeak Erriberriko Udalari ukatu egin diola plazako banku bat ortzadarraren koloreez margotu ahal izatea? 
2.- Vianako Printzea Erakundea zerk eraman du jarrera hori hartzera? 
3.- Nafarroako Berdintasunerako Institutuak izan al du uko horren berri? Zergatik ez da saiatu zuzentzen berdintasunaren eta aniztasunaren aldeko borroka irudikatzen duen sinbolo hori gutxiesten duen erabaki hori? Nafarroako Berdintasunerako Institutuak inoiz eskatu al dio Vianako Printzea Erakundeari baimena eman zezan banku hori margotzeko? 
4.- Lehendakaritza eta Berdintasun Departamentuaren ustez, banku hori ortzadarraren koloreez margotzearen kasuan –horrek esan nahi duenarekin– amore eman beharko al litzateke Vianako Printzea Erakundearen iritziaren aurrean, zeinen arabera bankua margotuko balitz eraso eginen bailitzaioke Erriberriko Multzo Historikoak erakusten duen kultura-intereseko ondasunari? 
5.- Nafarroako Gobernuak ba al du asmorik, Lehendakaritza eta Berdintasun Departamentuaren bitartez ala Nafarroako Berdintasunerako Institutuaren bitartez zuzentzeko berdintasunaren eta sexu-aniztasunaren aldeko borrokan ortzadarraren koloreek irudikatzen dutenaren aurkako eraso hori? Zer neurri hartuko du Erriberriko Udalak aipatu kolorez banku bat margotu ahal izan dezan Erriberriko Multzo Historikoaren barruan? 
6.- Nafarroako Gobernuaren izenean zergatik ez zen inor joan LAIAK Erdialdeko LGTBiQ+ kolektiboaren sari-banaketara, berariaz gonbidatuta egon arren? 

